
“Nature Walk” ke Pusat Pengumpulan lkan Air Tawar di Empangan Ulu Muda, Sik

Sambil menikmati udara pagi yang menyegarkan, seramai 36 orang pemimpin persatuan di
bawah College of Arts and Science (CAS) telah berjalan sejauh 3.7km dari Muda Resort ke Jeti
Pusat Pengumpulan lkan Air Tawar di Empangan Ulu Muda, Sik. Kesemua pelajar-pelajar ini
merupakan peserta Kem Kepimpinan Organisasi yang telah diadakan pada 8 hingga 10 Mac
2018 di Muda Resort, Sik, Kedah yang lepas. Selain untuk menghargai keindahan alam
ciptaan tuhan, lawatan ini bertujuan untuk memberi pendedahan keusahawanan kepada
peserta tentang selok belik penangkapan dan penjualan ikan air tawar.

Jeti ini merupakan pusat pengumpulan ikan air tawar bagi para nelayan di Tasik Muda.
Mengikut yang diceritakan, para nelayan akan keluar ke tasik pada awal pagi dan akan pulang
pada jam 10.00-11.00 pagi. Para pemborong dan peminat ikan air tawar biasanya akan
datang ke jeti untuk mendapatkan hasil tangkapan yang masih segar. Selain di sebelah pagi,
ikan juga akan hasil tangkapan juga dikumpulkan pada sebelah petang pada jam 5.30-6.30
petang. Antara ikan yang dijual di jeti tersebut ialah talapia, baung, lampam, kelah, dan

udang galah dengan harga yang berpatutan. Yang pastinya, semua masih dalam keadaan
segar dan ada yang masih hidup.

Sebelum tiba ke jeti, para peserta melalui satu kawasan bersejarah di mana terhempasnya
helikopter askar Tanah Melayu satu ketika dahulu ketika melawan pengganas kumunis. Di
dalam peristiwa tersebut telah menyaksikan beberapa perajurit Tanah Melayu telah
terkorban. Pihak kerajaan telah membina papan tanda kenangan ‘Korban Bakti’ di atas bukit
tempat terhempasnya helikopter tersebut. Mengkiut sejarah kawasan Gubir, Sik sehingga ke
Sintok merupakan kawasan hitam yang menjadi kawasan pesembunyian komunis satu kita
dahulu. Sebelum meneruskan perjalanan, kesemua peserta menghadiahkan doa dan al-
fatihah kepada semua perajurit yang telah terkoban dan semua yang mempertahankan
keamanan di bumi Malaysia.

Selepas selesai berjalan, semua para peserta berkelah sarapan pagi sambal menikmati
keindahan matahari terbit di tepi jeti Tasik Muda ini.

